
Prakata

Tinta Bicara Pesudis
Salam Pengakap.

Sekali berpengakap, terus berpengakap. Itulah kata-kata keramat yang saya pegang sejak menjadi ahli pengakap. Sejak
tahun 1979, saya terus berpengakap dan selama itu jualah, segala suka duka saya telah lalui sebagai anak pengakap.

Tujuan penulisan buku ini adalah untuk membantu anak-anak pengakap terutama pengakap muda memahami
dan mampu untuk menjalani program pengakap muda sepenuhnya hingga berjaya mendapatkan Anugerah Ketua
Pesuruhjaya Pengakap Negara (Rambu Pengakap Muda) setelah berusaha bersungguh-sungguh untuk mendapatkan
Lencana Usaha, Lencana Maju dan Lencana Jaya.

Saya berharap buku ini akan menjadi teman kepada pejuang pengakap terutama para pemimpin pengakap muda
yang dahagakan bahan rujukan atau garis panduan untuk mengendali, mengurus dan memantapkan ahli pengakap di
peringkat pertengahan penglibatan mereka. Idea penulisan ini digubah dan disusun berdasarkan kurikulum pengakap
muda dengan berbekalkan pengalaman menjadi pemimpin pengakap muda pada awal menceburi dunia pendidikan.
Buku ini diadun menggunakan kurikulum terkini dan konsepnya mudah dengan memberikan beberapa contoh untuk
menjalankan aktiviti atau pengisian ujian bagi setiap kemahiran.

Saya terpanggil untuk menulis buku ini apabila melihat ketandusan buku-buku rujukan pengakap di Malaysia.
Sebagai pendidik, saya menyahut dan merealisasikan agenda pendidikan negara dengan menghasilkan bahan pembacaan
bermutu untuk sejajar dengan konsep Pendidikan Abad ke-21.

Akhir kata, saya ingin merakam jutaan terima kasih kepada Persekutuan Pengakap Malaysia, rakan-rakan
pemimpin dan anak-anak pengakap yang sering mencetuskan percambahan idea dalam penghasilan buku ini. Terima
kasih.

Dr. Amir Hamzah bin Aman 15 Ogos 2022
Pensyarah Cemerlang (Kokurikulum)

LENCANA MAJU

Q Pengenalan

Lencana Maju merupakan lencana ketiga yang diperoleh oleh ahli pengakap muda selepas mereka lulus Lencana
Usaha. Lencana ini biasanya diperoleh ahli pengakap sepanjang tahun ketika mereka berada di Tingkatan Dua.
Lencana ini diberi kepada ahli pengakap muda sebagai mengakui minat dan kegemaran luar seperti berkhemabh,
memasak, mengembara, kecergasan jasmani, kemahiran pengakap dan perkhidmatan. Setelah mengikuti semua

skim latihan dalam pengakap muda, diharapkan mereka dapat mempraktikkan segala ilmu dalam kehidupan
seharian mereka.

Secara keseluruhannya Lencana Maju ini haruslah dikuasai oleh semua ahli pengakap sebelum
mengambil Lencana Jaya bagi memudahkan pemahaman. Sebelum layak mendapat lencana ini, seseorang



